
  
Reykjavík, 20. ágúst 2021 

USK2021070032 
5.6 

 
 
 
 

UMSÖGN 
 

Viðtakandi: Skipulags- og samgönguráð 

Sendandi: Skrifstofa samgöngustjóra og borgarhönnunar 
 

Fyrirspurn áheyrnarfulltrúa Flokks fólksins um skilti á steyptum sökklum í Pósthússtræti 
(US210186). 

Á fundi skipulags- og samgönguráðs þann 30. júní sl. var lögð fram svohljóðandi fyrirspurn 
áheyrnarfulltrúa Flokks fólksins: 
 

Í miðbæ Reykjavíkur var nýverið stillt upp upplýsingaskiltum í Pósthússtræti við 
Austurvöll. Skiltin eru á steinsteyptum stökklum þar sem áður voru bílastæði. 
Fulltrúi Flokks fólksins óskar upplýsinga um hvort þarna eigi að vera skilti til 
framtíðar?  
Hver er kostnaður borgarinnar í tengslum við þessi skilti?  
Er það stefna borgarinnar að skipta út bílastæðum í miðbænum fyrir skilti á 
steyptum sökklum? 

Fyrirspurninni var vísað til umsagnar umhverfis- og skipulagssviðs, skrifstofu samgöngustjóra 
og borgarhönnunar, þann 7. júlí sl. 
 
Svar við fyrirspurn: 
 
Upplýsingaskiltin eru hluti af Sumarborginni 2021 og eru liður í að efla list og menningu í 
borginni. Um er að ræða tímabundna uppsetningu og ekki fyrirhugað að hafa skilti á þessum 
stað til frambúðar.  

Standarnir eru íslensk hönnun og framleiðsla. Uppsettir kostuðu 10 ljósmyndastandar um 
3,3 milljónir króna og voru kostaðir af fjárhagslið Borgarinnar okkar fyrir Sumarborgina 2021. 

Það er ekki sérstök stefna borgarinnar að bílastæðum í miðbænum sé skipt út fyrir skilti á 
steyptum sökklum. 

